
Aos poucos, vaise desprazando o impacto da COVID-19 e
volven estar presentes nos tribunais as figuras mais
frecuentes das relacions laborais. Esta recompilacion
xurisprudencial dd mostra diso. Nela recdllense cinco
sentencias de TSX de Galicia, ditadas no segundo semestre
de 2021, sobre o dereito individual do traballo. Mais alé desa
categoria, esas sentenzas non tefen un fio comun, dende o
punto de vista do obxecto tratado. O anterior non nega, en
todo caso, o seu interese doutrinal e xurisprudencial. Son
pronunciamentos que examinan institucions tradicionais do
dereito do traballo a través de casos ou formulaciéns novas,
ofrecendo, por iso, enfoques orixinais.

1. SUCESION DE CONTRATAS E SUBROGACION:
SENTENZA DO TSX DE GALICIA DO 24 DE NOVEMBRO
DE 2021 (REC. 4403/2021)

Grazas aos pronunciamentos do Tribunal de Xustiza, os
tribunais espafiois elaboraron unha extensa doutrina sobre a
sucesion de contratas e a transmisién de empresas. A partir
de Somoza Hermo!, numerosas sentenzas delimitaron a
subrogacion legal e a subrogacién convencional, cun
protagonismo case exclusivo das actividades
desmaterializadas. A esas sentenzas Unese, agora, O
pronunciamento do TSX de Galicia do 24 de novembro de
2021. Nel abdrdase o obrigatorio respecto das condicidons
laborais preexistentes dos traballadores da empresa sainte,
a marxe do disposto no prego de condicidns.

O caso axuizado polo TSX de Galicia xira ao redor dunha
sucesion de contratas. O servizo licitado era, en concreto, a
conservacion, mantemento e reparacion de fontes
ornamentais, estanques e caidas de auga do Concello da
Corufia. A empresa Angel Roade foi a adxudicataria do
servizo ata o 8 de outubro de 2020. Entre os seus
traballadores atopabase unha técnica media, que estaba
contratada a xornada completa e gozaba dunha reducion de
xornada por coidado de menor. Unha vez finalizada a
concesiéon, o concello adxudicou o servizo & entidade
SOCAMEX. O artigo 11 do convenio colectivo aplicable obriga
a SOCAMEX a subrogarse no persoal da anterior entidade, de
acordo con o disposto no prego de prescriciéns técnicas. No
anexo de persoal a subrogar dese prego contemplabase un
técnico medio, cuxa dedicacion anterior debia ser do 50% da
xornada, e que, conforme ao novo contrato de adxudicacién,
guedaba reducida ao 20%. En virtude desa disposicion, a
entidade SOCAMEX comunicou a slUa subrogacién a técnica
media de Anxo Roade, limitdandose, en todo caso, a esa
xornada reducida do 20%.

Nese escenario, a traballadora presentou demanda de
modificacion substancial de condiciéns de traballo contra
ambas as empresas, solicitando que a repuxesen nas
anteriores condicions (xornada completa) e que lle pagasen
as diferenzas salariais por tal modificacién. A sta demanda
foi desestimada en primeira instancia, advertindo a sentenza

1 STJ 11 de xullo de 2018, Somoza Hermo, asunto C-60/17
(ECLI:EU:C:2018:559).

gue non cabia recurso de suplicacién, ao amparo dos arts.
138.6 e 191.2 e) da LRXS. Segundo eses preceptos, ante
unha impugnacién individual dunha modificacion substancial
de condicions de traballo, sé cabe recurso cando: 1) a
impugnacion individual se producise dentro dun proceso de
modificacion substancial de caracter colectivo; 2) a
impugnacion individual sexa ante un cambio de posto ou
mobilidade funcional e poida acumularse a ela outra accién
susceptible de recurso de suplicaciéon (cantidades derivadas
de tal modificacién); 3) a impugnacién individual se acumule
a unha pretension de tutela dun dereito fundamental ou
liberdade publica. O xulgado de primeira instancia considerou
que a situacion da traballadora non podia incluirse en
ningunha desas opcidons. Non obstante, a traballadora
recorreu ante o TSX, en virtude dos artigos 191.2 g) e 192.3
da LRJS.

O TSX examinou, en primeiro lugar, se era posible ou non o
acceso ao recurso de suplicacion. O tribunal considerou que
a sentenza de instancia non teria recurso segundo unha
lectura literal dos arts. 138.6 e 191.2 e) da LRXS. Con todo,
seguindo a xurisprudencia do TS, eses preceptos debian lerse
de forma integradora e “pro recurso”. O tribunal afirmou que
a modificacién substancial de condiciéns de traballo individual
podia acceder ao recurso cando & accidon de impugnacion se
Ile acumulase outra accién indemnizadora, en contia superior
a 3.000 euros. No caso concreto, a traballadora percibia un
salario de 1.436,80 euros que descendeu a 212,67 euros,
como consecuencia da subrogaciéon. Segundo o TSX, a suma
das diferenzas salariais no caso concreto superaba os 3.000
euros, tal e como reclamara a traballadora. Por iso, admitiu
0 acceso ao recurso.

Disposto o anterior, o TSX valorou, en segundo lugar, se a
subrogacion se cinguia aos termos do convenio colectivo ou
se, pola contra, entraba en xogo a subrogacion legal (art. 44
do ET), por aplicacion da doutrina Somoza Hermo. O tribunal
dispuxo que a actividade transmitida descansaba
fundamentalmente na man de obra. Chegou a esa conclusion
tras ponderar os elementos do prego. Nel recolliase que o
adxudicatario debia achegar medios materiais, técnicos e
humanos, ainda que o custo da man de obra era

notablemente superior ao custo da maquinaria. Tendo en
conta que se trataba dunha actividade desmaterializada e
que, ademais, a empresa entrante subrogara todos os
traballadores da anterior adxudicataria, a xuizo do tribunal
activabase ex lege o art. 44 do ET, independentemente de
que a subrogacion se realizase por imposicién do convenio
colectivo.

Sendo de aplicacion a subrogacion legal, o TSX entendeu que
a nova adxudicataria debia subrogar & técnica media nas
mesmas condicidns nas que prestaba servizos para a
empresa Anxo Roade, é dicir, a xornada completa. Tras a
subrogacion, SOCAMEX poderia reducir a xornada da
traballadora a través dunha modificacion substancial de
condicions de traballo. Non obstante, ao subrogarse sé
respecto do 20% da xornada, a empresa realizara unha
modificacion substancial de condicidons de traballo de facto
que, como tal, debia ser declarada inxustificada.

O TSX declarou que debian repoferse o salario e a xornada
que gozaba anteriormente a traballadora. Con todo, rexeitou
a pretension relativa a antigliidade, baseandose na sentenza
do TX do 26 de marzo de 2020, ISS Facility Services, asunto
C-344/18. Recofiecerlle ese dereito implicaria, segundo o
tribunal, “invocar a sucesion para obter unha mellora das
condicidons de retribuciéon ou das condicidons de traballo, con
ocasioén da transmision dunha empresa”.

2, PAUSA PARA O BOCADILLO: TEMPO DE
TRABALLO OU DE DESCANSO? SENTENZA DO TSX DE
GALICIA DO 22 DE OUTUBRO DE 2021 (REC.
3584/2021)

O artigo 34.4 do ET recofiece aos traballadores un periodo de
descanso de quince minutos se a suUa xornada diaria
continuada excede das seis horas. A pesar de que € un
precepto claro, nos Uultimos anos creceu o numero de
sentenzas sobre a sUa interpretacion e sobre a posibilidade
de computar ese tempo de descanso como tempo de traballo
efectivo. A sentenza do TSX de Galicia do 22 de outubro de
2021 profunda nesa lifia. Nela, xulgouse se uns traballadores
gozaban dunha condicién mais beneficiosa polo feito de que

a empresa, dende hai anos, non lles descontase do seu
salario nin lles fixese recuperar o tempo de descanso.

Os traballadores da empresa Formas Inoxman prestaban
servizos en quendas continuadas de mana, tarde e noite. Ao
longo da sua xornada, disponian dunha pausa “para o
bocadillo” de vinte minutos e dunha pausa “para o café” de
cinco minutos. Esas pausas figuraban nos rexistros horarios
dixitais, implantados pola empresa en 2017.

O cémputo global das horas de prestacion de servizos
efectivos non alcanzaba as oito horas, pero a empresa nunca
esixira aos traballadores as diferenzas horarias. En todo caso,
esa tolerancia empresarial chocaba co previsto nos contratos
de traballo subscritos entre 2012 e 2020. Neles figuraba a
seguinte clausula adicional: “a xornada pactada enténdese de
traballo efectivo, de maneira que todos os descansos e
pausas que interrompen a actividade produtiva diaria non
teran a consideracion de tempo de traballo”.

A Confederacion Intersindical Galega presentou demanda en
materia de conflito colectivo. O sindicato entendia que, a
marxe dos contratos de traballo, a tolerancia empresarial
atribuia aos traballadores unha condicién mais beneficiosa e
que, poriso, o tempo de descanso debia ser computado como
tempo de traballo efectivo. Desestimada a demanda en
primeira instancia, o0 sindicato interpuxo recurso de
suplicacién ante o TSX de Galicia.

Para resolver o caso, o tribunal trouxo a colacién as
sentenzas mais recentes sobre a materia? e examinou os
dous preceptos clave: os arts. 3.1 ¢) e 34.4 do ET. Con todo,
considerou que a solucién se atopaba nos propios feitos
probados. Segundo o tribunal, os contratos de traballo son os
que deben configurar a natureza dos tempos de descanso. No
caso concreto, as clausulas dos contratos non perdian eficacia
polo feito de que a empresa non esixise a extension da
xornada nin o desconto salarial, para compensar eses tempos
de descanso. Non esixir ningun tipo de compensaciéon non
convertia o tempo de descanso en tempo de traballo, xa que
a empresa, dende o ano 2012, deixara clara a sua intencion.

2 Cfr. SAN 16 de setembro de 2021 (rec. 39/2021).

En consecuencia, os traballadores da empresa non gozaban
de ningunha condicidén mais beneficiosa. Os seus descansos
non computaban como tempo de traballo efectivo,
independentemente de que a empresa non esixise nada “a
cambio”.

3. LIMITES DA LIBERDADE DE EXPRESION:
DEREITO A HONRA DOS TRABALLADORES. SENTENZA
DO TSX DE GALICIA DO 15 DE NOVEMBRO DE 2021
(REC. 4339/2021)

Os traballadores tefien dereito & consideracién debida da sua
dignidade, segundo o art. 4.2 e) do ET. O dereito & honra é
un dereito fundamental inespecifico e pode vulnerarse no seo
dunha relacion laboral, pola emision de pensamentos, ideas
ou opiniéns. Non obstante, nunha situacion de tension
laboral, debe valorarse se esa intromision na honra do
traballador é ilexitima ou, pola contra, estd protexida pola
liberdade de expresion.

A sentenza do TSX de Galicia do 15 de novembro de 2021
abordou esa cuestion no marco dun despedimento
disciplinario. O traballador, condutor de autobuses escolares,
adoptara unha conduta moi reprochable respecto das
menores que transportaba. A pesar de non estar permitido
pola empresa, tifia o teléfono particular dalgunhas delas e
chamabaas e mensaxeaba a miudo, por cuestions totalmente
alleas ao servizo de transporte. Tras unha serie de
investigacions, a xefa de persoal da empresa de conducién e
dous representantes dos traballadores reunironse co
traballador. Foi unha reunién especialmente tensa, debido &
falta de cooperacién do traballador e os feitos que se lle
imputaban. Nun momento da conversacion, a xefa de persoal
dixolle ao traballador: “para min, coa primeira fixeches de
libro, es un depredador sexual... Ti, merda para ti, con
perdon. Vale, isto, pidoche desculpas se estou a ser groseira.
Pido desculpas a todos, pero eu tefio unha nena de 13 anos”.
Finalmente, o traballador acabou recofiecendo os feitos e foi
despedido disciplinariamente, por transgresion da boa fe e
abuso de confianza.

O traballador presentou demanda contra a empresa,
reclamando que o seu despedimento fose declarado nulo ou

improcedente e que se lle pagase unha indemnizacion por
danos e prexuizos, xa que, ao seu xuizo, a xefa de persoal
vulnerara o seu dereito & honra. Esa demanda foi estimada
parcialmente en primeira instancia. O xulgado declarou o
despedimento improcedente, por incumprimento de
requisitos formais, pero absolveu a empresa e a xefa de
persoal de todas as pretensidons deducidas na sua contra.
Contra esa sentenza interpuxeron recurso de aplicacion a
empresa e o traballador.

No recurso da empresa denunciouse a aplicacion indebida do
convenio colectivo, estimando que o despedimento do
traballador debia ser declarado procedente. O art. 8 do anexo
IT do convenio colectivo aplicable dispofiia que en todas as
notificacions de sancién debia figurar o seguinte pé
explicativo: “Esta sancidon podera ser recorrida ante a
xurisdicion social no prazo de 20 dias habiles, nos termos do
apartado a)”. Na carta de despedimento do traballador non
figuraba esa nota. A pesar diso, o TSX considerou que o dito
precepto non era aplicable ao caso concreto e que o
despedimento debia ser declarado procedente. Tratabase
dunha disposicion que estaba prevista para as simples ou
meras sancions, non para as sancions con despedimento. O
tribunal sinalou, ademais, que o artigo era confuso e que ese
pé explicativo poderia levar a erro ao traballador.

No recurso do traballador reiterouse a denuncia do seu
dereito & honra, reclamando unha indemnizaciéon de seis mil
euros. Para resolver a pretensién do traballador, o TSX
realizou unha analise moi exhaustiva das intromisiéns da
honra e a dignidade no @mbito laboral (arts. 10.1 e 18 da CE)
e os limites da liberdade de expresion (art. 20 da CE). A
xurisprudencia do TS vén negando que exista vulneracién do
dereito & honra do traballador cando a empresa imputalle
comportamentos ilicitos, sempre que os feitos non se
difundan mais aldé da relacién privada. O traballador debe ser
protexido fronte a atentados na sua reputacién persoal, pero
€ necesario valorar a intencionalidade, o propio
comportamento do traballador e o contexto ou
circunstancias. O tribunal considerou que a xefa de persoal
tivo un comportamento inadecuado, pero tal comportamento
non supofia unha intromision ilexitima no dereito & honra do

traballador. Para chegar a esa conclusion, prestou atencion a
gravidade dos feitos imputados ao actor, ao estado de ira
polo dano que poderia reportar & empresa e as desculpas
inmediatas da xefa. Nese contexto, a liberdade de expresién
da xefa de persoal prevaleceu sobre o dereito & honra do
traballador, desestimandose as pretensidons indemnizadoras
dese ultimo.

4. A EFECTIVIDADE DA CONCILIACION: SENTENZA
DO TSX DE GALICIA DO 20 DE DECEMBRO DE 2021
(REC. 4640/2021)

O TSX de Galicia construiu unha doutrina xudicial sélida sobre
o dereito a conciliacion da vida persoal, laboral e familiar e,
en concreto, sobre os dereitos de reducidon e adaptaciéon da
xornada (arts. 34.8 e 37.6 do ET). Na sentenza do 20 de
decembro de 2021 examinaronse esas institucidns, pero non
para recofiecer ou denegar o dereito a un traballador que asi
o solicitaba. Examinouse como o empresario debia contribuir
a que a dita conciliacion se fixese efectiva, unha vez que o
traballador xa estaba a gozar desa reducion ou adaptacion de
xornada.

A traballadora do caso prestaba servizos como avogada para
un sindicato e gozaba dunha xornada reducida por coidado
de menores. Nos Ultimos meses, a traballadora notificara ao
sindicato a situacion de sobrecarga de traballo no seu
departamento, debido as ausencias doutros companieiros.
Tamén comunicou que estaba a realizar excesos de xornada
e que se lle estaban encomendando traballos que coincidian
co seu horario de conciliaciéon. En termos numéricos, alegaba
ter unha carga de traballo similar & dos seus compafieiros,
que non gozaban de xornada reducida. Por iso, a traballadora
presentou demanda alegando unha vulneracién do dereito a
unha reducidon de xornada real e efectiva e do dereito a
igualdade de trato.

Tras ser desestimada a demanda en primeira instancia, a
traballadora interpuxo recurso de suplicacién ante o TSX. O
tribunal construiu a resolucion con base no dereito de
igualdade e non discriminacién. Ao seu xuizo, a traballadora
achegara indicios claros de que existia unha vulneracién do
dereito fundamental & igualdade, pero o sindicato non

achegara unha xustificacién obxectiva allea & discriminacion.
En primeira instancia, o xulgado considerara que a
traballadora non podia compararse co resto dos seus
compafeiros para alegar a vulneracion do dereito a
igualdade, xa que os asuntos dos que se encargaba ela eran
mais complexos ou abundantes. Con todo, o TSX distanciouse
desa posicidn, non s6 porque entendeu que a situacion era
equiparable, senén tamén porque a traballadora alegara
unha discriminacion indirecta. A prohibicion de discriminacion
non requiria necesariamente un termo de comparacion,
senon un factor protexido que se eludiu obxectivamente,
provocando un prexuizo a traballadora.

O TSX non apreciou un dano intencional por parte do
sindicato, xa que a carga de traballo era excesiva para todos
os traballadores. Non obstante, si reprochou ao sindicato que
non fixese nada para reducir esa carga de traballo, tras as
comunicacions da traballadora. Afirmou que a reducidén de
xornada recofiecida a traballadora non se podia facer efectiva
se non ia acompafiada dunha reducién proporcional dos
asuntos, en relacidn cos seus companeiros. Segundo o
tribunal, sé se respecta o dereito & reducion de xornada e a
concrecién horaria “se a traballadora estd en condicions de
conciliar no momento no que polas suUas circunstancias
familiares pode facelo, e non cando o traballo llo permita”.
Acreditado o prexuizo sufrido pola traballadora, o TSX
concluiu que o sindicato vulnerara o seu dereito fundamental
a igualdade e non discriminacién, porque non reducira a
carga de traballo en similar proporcién. Non obstante, non
recofeceu a traballadora unha indemnizacion por danos
morais, xa que non argumentara a suUa peticidén
indemnizadora en sede de recurso e non se lle deu a
posibilidade de impugnala & outra parte. Por iso, sé se
ordenou ao sindicato que cesase na conduta vulneradora.

5. VACACIONS NON GOZADAS: SENTENZA DO TSX
DE GALICIA DO 17 DE NOVEMBRO DE 2021 (REC.
1807/2021)

Segundo o art. 38.1 do ET e o art. 7 da Directiva 2003/88,
as vacacions dos traballadores deben gozarse no ano natural
e non se poden substituir por unha compensacion financeira,

salvo que o traballador non puidese gozalas. Ese principio
xeral foi matizado polo Tribunal de Xustiza ao longo de
diversas sentenzas. A sentenza do TSX de Galicia do 17 de
novembro de 2021 recolleu esa xurisprudencia e profundou
na perda automatica do dereito do traballador a vacaciéns
anuais retribuidas e nas obrigas de dilixencia do empresario.
O caso concreto xirou ao redor da extincion do contrato de
traballo dun marifieiro. Tras declararse o seu despedimento
como improcedente, o traballador demandou a empresa,
solicitando que lle fosen pagadas as vacacions non gozadas
do ano 2018 e as horas extra debidas. O xulgado de primeira
instancia desestimou as pretensions do traballador, de tal
modo que interpuxo recurso de suplicacién ante o TSX.

No proceso non se probou por que o traballador non gozara
das vacacions no ano 2018. Non constaba sequera que o
traballador as solicitara e que o empresario non llo permitira.
O TSX de Galicia considerou que esa falta de proba non debia
imputarse ao traballador, senén ao empresario. Segundo a
doutrina do TX, ao empresario correspondelle velar de
maneira concreta e transparente por que o traballador poida
gozar das suas vacacions, incitdndoo formalmente a facelo e
informandoo de maneira precisa e oportuna. Os traballadores
s6 poden perder o seu dereito a vacacions se, tras esa
actuacién do empresario, se abstefien deliberadamente de
gozalas3.

Correspondelle ao empresario demostrar que actuou con
toda a dilixencia necesaria para que o traballador gozase das
vacaciéns as que tifa dereito, xa que toda practica ou
omision do empresario que tefia un efecto potencialmente
disuasorio é incompatible coa finalidade do dereito a
vacacions anuais retribuidas®. No caso concreto, dada a falta
de proba por parte do empresario, o TSX considerou que non
houbo perda do dereito a vacacidons e reconeceulle ao

3 Cfr. ST] 16 de marzo de 2006, Robinson-Steele e outros, asuntos C-131/04
e C-257/04 (ECLI:EU:C:2006:177),

4 Cfr. Sentenzas do TX 29 de novembro de 2017, King, asunto C-214/16
(ECLI:EU:C:2017:914) e 6 de novembro de 2018, Shimizu, asunto C-684/16
(ECLI:EUX).

traballador o pago dunha compensacién econdmica en
concepto de vacaciéns anuais non gozadas.



